КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаын социальнӧя дорйӧм да социальнӧя могмӧдӧм” Коми Республикаса канму юӧртан система йылысь
“Канму да муниципальнӧй услугаяс сетӧмсӧ котыртӧм йылысь” Федеральнӧй оланпас, “Россия Федерацияын гражданаӧс социальнӧя могмӧдан подувъяс йылысь” Федеральнӧй оланпас, “Коми Республикаын гражданаӧс социальнӧя могмӧдан юкӧнын ӧткымын юалӧм йылысь” Коми Республикаса Оланпас серти Коми Республикаса Веськӧдлан котыр шуис:

1. Пыртны уджӧ “Коми Республикаын социальнӧя дорйӧм да социальнӧя могмӧдӧм” Коми Республикаса канму юӧртан системасӧ (водзӧ – Система) тайӧ шуӧмлӧн 4 пунктын индӧм мероприятиеяс помасьӧм бӧрын 10 уджалан лунысь абу сёрджык да вынсьӧдны сы йылысь Положениесӧ содтӧд серти.

2. Индыны Коми Республикаса удж, уджӧн могмӧдан да социальнӧя доръян министерствоӧс Системаса операторӧн, коді функциональнӧя администрируйтӧ, котыртӧ да методология боксянь могмӧдӧ Система выльмӧдӧмсӧ (сӧвмӧдӧмсӧ) да сыӧн вӧдитчӧмсӧ.

3. Индыны “Юӧр технология шӧрин” Коми Республикаса канму асшӧрлуна учреждениеӧс Системаса техническӧй операторӧн.

4. “Юӧр технология шӧрин” Коми Республикаса канму асшӧрлуна учреждениелы 2020 вося ӧшым тӧлысь 31 лунӧдз кадколастӧ могмӧдны юӧр доръян корӧмъяс серти, кутшӧмъясӧс урчитӧма юӧр, юӧртан технологияяс йылысь да юӧр дорйӧм йылысь Россия Федерацияса оланпастэчасӧн, Системалӧн аттестация серти мероприятиеяс збыльмӧдӧмсӧ.
5. Коми Республикаса удж, уджӧн могмӧдан да социальнӧя доръян министерстволы:
тайӧ шуӧмсӧ примитан лунсянь 6 тӧлысь чӧжӧн могмӧдны Системасӧ канму юӧртан системаяслӧн реестрын пасйӧмсӧ, дасьтыны да вынсьӧдны Системаӧн вӧдитчӧм серти юӧрӧн йитчан уджаланартсӧ Коми Республикаса олӧмӧ пӧртысь колана власьт органъяскӧд сӧгласуйтӧм серти;

котыртны Коми Республика мутасын олысьясӧс социальнӧя дорйӧм да социальнӧя могмӧдӧм серти могъяс збыльмӧдысь Коми Республикаса канму учреждениеясӧ Система пыртӧмсӧ да сыӧн уджалӧмсӧ.

6. Вӧзйыны Коми Республикаын меставывса асвеськӧдлан органъяслы збыльмӧдны Коми Республикалысь канму уджмогъяссӧ “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпас серти Системаӧн вӧдитчӧмӧн да сы йылысь Положение серти.

7. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республика мутасын канму да муниципальнӧй услугаяс сетан ногтуй бурмӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ. 

8. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь – 

Коми Республикаса Юралысьлӧн

Администрацияӧн Юрнуӧдысь




      М. Порядин

Сыктывкар

2019 вося вӧльгым тӧлысь 27 лун
571 №
ВЫНСЬӦДӦМА

Коми Республикаса Веськӧдлан котырлӧн

2019 во вӧльгым тӧлысь 27 лунся 571 №-а шуӧм дорӧ

(содтӧд)

“Коми Республикаын социальнӧя дорйӧм да социальнӧя могмӧдӧм”         Коми Республикаса канму юӧртан система йылысь
ПОЛОЖЕНИЕ

I. Панас

1. Тайӧ Положениеыс индӧ медшӧр могъяссӧ, могъяссӧ, “Коми Республикаын социальнӧя дорйӧм да социальнӧя могмӧдӧм” Коми Республикаса канму юӧртан системаӧ пырысь тӧдмӧгъясӧн вӧдитчыны позянлун сетан пӧрадоксӧ (водзӧ – Система).

2. Тайӧ Положениеын вӧдитчан кыввежӧртасъясӧн вӧдитчӧны “Юӧр, юӧртан технологияяс йылысь да юӧр дорйӧм йылысь” Федеральнӧй оланпасӧн индӧм вежӧртасъясын.

3. Системасӧ лӧсьӧдӧма татшӧм инӧда актъяс серти:

1) “Россия Федерацияын гражданаӧс социальнӧя могмӧдан подувъяс йылысь” Федеральнӧй оланпас;

2) Коми Республикаса Веськӧдлан котырлӧн 2017 во кӧч тӧлысь 13 лунся 416-р №-а тшӧктӧм;

3) Коми Республикаса Веськӧдлан котырлӧн 2018 во урасьӧм тӧлысь 26 лунся 104-р №-а тшӧктӧм;

4) Коми Республикаса Веськӧдлан котырлӧн 2018 во косму тӧлысь 17 лунся 189-р №-а тшӧктӧм.

4. Система могмӧдӧ ӧтувъя канму политика збыльмӧдӧм, олысьясӧс социальнӧя доръян (налы отсалан) да социальнӧя могмӧдан юкӧнъясын веськӧдлӧм серти Коми Республикалӧн олӧмӧ пӧртысь власьт органъясса специалистъяслысь удж автоматизируйтӧмсӧ.
5. Системаын эм юӧр:

социальнӧя отсалан мераяс, социальнӧй услугаяс босьтысьяс йылысь; 

организацияяс йылысь, кодъяс сетӧны социальнӧя отсалан мераяс, социальнӧй услугаяс; 

олысьясӧс социальнӧя доръян юкӧнын сетӧм канму услугаяс да социальнӧй услугаяс йылысь. 

6. Системаын лӧсьӧдӧны социальнӧя отсалан, доръян, социальнӧй услугаяс сетан мераяс учёт вылӧ босьтӧм йылысь тӧдмӧгъяс сы могысь, медым сетны индӧм тӧдмӧгъяссӧ социальнӧя могмӧдан ӧтувъя канму юӧртан системаӧ.

7. Системаса техническӧй оператор да Техническӧй да экспортнӧй контроль серти федеральнӧй служба урчитӧны Системаӧ пырысь юӧр доръян система дорӧ, а сідзжӧ Системаӧ пырысь юӧрӧн вӧдитчыны позянлун дорӧ корӧмъяссӧ. Системаса оператор урчитӧ Системаӧ пырысь юӧр паськӧдан условиеяссӧ да найӧс сетан пӧрадоксӧ сійӧ юкӧнын, кутшӧмӧс абу ладмӧдӧма тайӧ Положениеӧн.
II. Система лӧсьӧдан да сійӧс уджӧдан медшӧр могъяс да могъяс
8. Система лӧсьӧдан да сійӧс уджӧдан медшӧр могӧн лоӧ Россия Федерацияса граждана, суйӧрсайса граждана, гражданствотӧм йӧз, беженечьяс йылысь тӧдмӧгъяс серти ӧтувъя учёт котыртӧм, кодъясӧс пасйӧма оланін серти, овланін серти, либӧ кодъяс збыльысь олӧны Коми Республика мутасын, кодъяс вӧдитчӧны социальнӧя отсалан мераясӧн, социальнӧй услугаясӧн Россия Федерацияса да Коми Республикаса нормативнӧй инӧда актъяс серти.

9. Медым збыльмӧдны медшӧр могсӧ, Система пӧртӧ олӧмӧ татшӧм могъяс:

1) социальнӧя отсалан мераяс, социальнӧй услугаяс сетӧм (индӧм, мынтӧм, справкаяс да льготаяс йылысь удостоверениеяс сетӧм) серти да олысьясӧс социальнӧя доръян учреждениеясын социальнӧй услугаяс сетӧмсӧ учёт вылӧ босьтӧм серти уджсӧ, а сідзжӧ тӧрасьӧм да тӧждысьӧм серти уджсӧ автоматизируйтӧм;

2) канму услугаяс электроннӧя сетны позянлун;

3) мукӧд организациякӧд ведомствокостса электроннӧя йитчӧмсӧ котыртӧм.
III. Системалӧн могъяс
10. Система могмӧдӧ татшӧм могъяс автоматизируйтӧмсӧ:

1) олысьясӧс социальнӧя могмӧдан, социальнӧя доръян, тӧрасян да тӧждысян юкӧнын Коми Республикаса учреждениеяслысь да олӧмӧ пӧртысь власьт органъяслысь уджсӧ учёт вылӧ босьтӧм да налысь уджсӧ юӧр боксянь могмӧдӧм;

2) социальнӧя доръян, социальнӧя могмӧдан, тӧрасян да тӧждысян мераяс сетігӧн, вермытӧмъясӧс реабилитируйтан да абилитируйтан торъя уджтас збыльмӧдан уджсӧ учёт вылӧ босьтӧм серти Коми Республикаса мыччӧдъяслысь ӧтувъя база нуӧдӧм;

3) Россия Федерацияса да Коми Республикаса нормативнӧй инӧда актъяс серти уна сикас категория гражданалӧн мыччӧдъяслысь банк нуӧдӧм, кодъяс Коми Республикаын вӧдитчӧны социальнӧя отсалан мераясӧн, социальнӧй услугаясӧн;

4) социальнӧя могмӧдан юкӧнын, сы лыдын сьӧм ыджда юкӧнын, мыйта веськӧдӧма индӧм медшӧр могъяс вылӧ Коми Республикаын муниципальнӧй юкӧнъяс серти, тӧрасян да тӧждысян юкӧнын помшуӧмъяс примитан процессӧ юӧр боксянь, аналитическӧя да статистическӧя могмӧдӧм;

5) олысьясӧс социальнӧя доръян органъясын да учреждениеясын социальнӧя доръян (отсалан) мераяс сетӧм;

6) мыччӧдъяс ӧтувтӧм, аналитика да статистика серти колана юӧр босьтӧм;

7) олысьясӧс социальнӧя доръян (налы отсалан) юкӧнын, сы лыдын олысьясӧс социальнӧя доръян (налы отсалан) юкӧнын канму услугаяс босьтӧм могысь заявление сетігӧн Канму да муниципальнӧй услугаяслӧн (уджъяслӧн) ӧтувъя портал пыр либӧ “Менам документъяс” канму да муниципальнӧй услугаяс сетан уна мога шӧринъясӧ шыӧдчигӧн, канму услугаяс электроннӧя сетӧм;

8) олысьяслы канму услугаяс сетысь органъяскӧд да организацияяскӧд ведомствокостса электроннӧя йитчӧм;

9) Коми Республикаса социальнӧй услугаяс сетысьяслысь реестр нуӧдӧм;

10) Коми Республикаса социальнӧй услугаяс босьтысьяслысь регистр нуӧдӧм;

11) пыртігӧн, обработайтігӧн да юӧрӧн вежсигӧн аспасъяс дорйӧмсӧ могмӧдӧм;

12) гражданаӧс учёт вылӧ босьтӧм, кодъяс вӧдитчӧны социальнӧя доръян мераясӧн, кодъяс босьтӧны услугаяссӧ мероприятиеяс серти, кутшӧмъясӧс урчитӧма вермытӧмъясӧс реабилитируйтан да абилитируйтан торъя уджтасӧн;

13) Коми Республикаса олысьясӧс социальнӧя доръян юкӧнын ведомствоясса сотрудникъяслы уджсӧ социальнӧя отсалан (доръян) мераяс индан да урчитан, канмусянь социальнӧй отсӧг, аналитическӧй, статистическӧй, финансӧвӧй, бухгалтерскӧй да мукӧд отчётъяс дасьтан юкӧнын интерактивнӧя нуӧдны отсалӧм да налысь уджсӧ автоматизируйтӧм;

14) тӧрасян да тӧждысян юкӧнын ведомствоясса сотрудникъяслы уджсӧ интерактивнӧя нуӧдны отсалӧм да налысь уджсӧ автоматизируйтӧм;

15) Система да организацияяслӧн системаяс костын, кодъяс сетӧны олысьяслы оланін да коммунальнӧй услугаяс да (либӧ) индӧны олан жырйысь да коммунальнӧй услугаясысь мынтӧмъяссӧ, сы могысь, медым сетны олан жырйысь да коммунальнӧй услугаясысь мынтысьӧм серти социальнӧя отсалан мераяс да олан жырйысь да коммунальнӧй услугаясысь мынтысьӧм вылӧ субсидияяс, мукӧд автоматизируйтӧм юӧртан системаяс костын юӧрӧн йитчан технологическӧй позянлунсӧ могмӧдӧм;

16) социальнӧя доръян, социальнӧя могмӧдан, тӧрасян да тӧждысян, вермытӧмъясӧс реабилитируйтан да абилитируйтан торъя уджтас збыльмӧдан да Системаын нормативно-справочнӧй юӧр ӧтилаын нуӧдан юкӧнын вӧдитчан справочникъяссӧ, кодификаторъяссӧ да классификаторъяссӧ Системаӧн вӧдитчысьяслы лӧсьӧдны, нуӧдны да сетны позянлунсӧ могмӧдӧм, вӧдитчысьясӧс юӧр-справкаӧн оперативнӧя могмӧдӧм;

17) социальнӧя дорйӧм, социальнӧя могмӧдӧм, тӧрасьӧм да тӧждысьӧм, вермытӧмъясӧс реабилитируйтан да абилитируйтан торъя уджтас сетӧм серти веськӧдлан документъяс лӧсьӧдӧм, сы лыдын электроннӧя;

18) финансово-кредитнӧй организацияясӧ, а сідзжӧ мукӧд организацияӧ, кутшӧмъяс збыльмӧдӧны индӧм мынтӧмъяссӧ, сетӧм могысь социальнӧя отсалан (доръян) став мера серти мынтысян документъяс лӧсьӧдӧм, сы лыдын электроннӧя.
IV. Системалӧн тэчас
11. Системаӧ пырӧны татшӧм системаувъяс:

1) социальнӧя могмӧдан системаув:

гражданаӧс учёт вылӧ босьтан модуль, кодъясӧс шуӧма социальнӧя могмӧдӧмын нуждайтчысьясӧн да кодъяслы сетӧны социальнӧй услугаяс;

социальнӧя могмӧдан учреждениеяс йылысь тӧдмӧгъяслысь учёт нуӧдан модуль;

социальнӧя могмӧдӧм, социальнӧй услугаяс босьтысьяслысь социальнӧй услугаяс сетысьяскӧд сёрнитчӧмъяс кырымалӧм вылӧ гражданалысь заявлениеяс примитан да индӧм услугаясысь мынтӧмъяслысь учёт нуӧдан модуль;
“Социальнӧя могмӧдӧмсӧ котыртӧм йылысь тӧдмӧгъяс” модуль;

2) мыччӧдъяс дінмуса базалӧн системаув;

3) гражданаӧс, кодъяс лоӧны тӧрасьӧм (тӧждысьӧм) улын либӧ кодъяс нуждайтчӧны тӧрасьӧмын да тӧждысьӧмын, патронажын, а сідзжӧ гражданаӧс, кодъяс кӧсйӧны босьтны асланыс семьяӧ тӧрасьӧм-тӧждысьӧм улӧ босьтӧмаясӧс, учёт вылӧ босьтан система;

4) социальнӧя могмӧдан ӧтувъя канму юӧртан системакӧд ӧтувтан системаув;

5) учётнӧй системаув;

6) клиентъяскӧд уджалысь службалӧн удж серти системаув;

7) социальнӧй пособиеяс индан системаув (канмусянь социальнӧй отсӧг) (нуждаемосьт серти);

8) быдтӧлысся, быдвося, компенсация сьӧм мынтӧмъяс индан да мынтан системаув;

9) оланінысь, оланінысь да коммунальнӧй услугаясысь мынтысьӧм вылӧ субсидияяс индан да мынтан системаув;

10) олан жырйысь да коммунальнӧй услугаясысь мынтысьӧм вылӧ, сы лыдын капитальнӧя дзоньталӧм вылӧ взносъяс мынтӧм вылӧ, рӧскод серти быдтӧлысся сьӧм компенсация индан да мынтан системаув;

11) пенсия дорӧ дінмуса социальнӧй мынтӧм серти системаув;

12) канму услугаяс сетӧм вылӧ справкаяс сетан системаув;

13) радиация улӧ веськавлӧм гражданалы компенсация индан да мынтан системаув;

14) уджавны вермытӧм гражданаӧс, кодъяс нуждайтчӧны пыр дӧзьӧритӧмын да отсӧгын, а сідзжӧ гражданаӧс, кодъяс кӧсйӧны дӧзьӧритны да сетны отсӧг, учёт вылӧ босьтан системаув;

15) торъя категория гражданаӧс, кодъяс нуждайтчӧны олан условиеяссӧ бурмӧдӧмын, оланінӧн могмӧдӧмсӧ учёт вылӧ босьтан системаув;

16) социальнӧй контракт подув вылын канмусянь социальнӧй отсӧг индан да мынтан системаув;

17) “Пӧгибнитӧм (кувсьӧм) военнослужащӧйяслӧн да ӧткымын федеральнӧй олӧмӧ пӧртысь власьт органса сотрудникъяслӧн семьяясӧ пырысьяслы олан жыръясысь, коммунальнӧй да мукӧд сикас услугаысь мынтысьӧм серти рӧскодкӧд йитӧдын компенсация мынтӧмъяс сетӧм йылысь” Россия Федерацияса Веськӧдлан котырлӧн 2005 во моз тӧлысь 2 лунся 475 №-а шуӧм серти оланінысь, оланінысь да коммунальнӧй услугаясысь мынтысьӧм вылӧ компенсация индан да мынтан системаув;

18) дінмуса семейнӧй капитал индан да мынтан системаув:

дінмуса семейнӧй капитал (сылӧн дубликат) вылӧ сертификат сетӧм йылысь гражданалысь заявлениеяс примитан модуль;

дінмуса семейнӧй капитал сьӧмсӧ видзӧм йылысь гражданалысь заявлениеяс примитан модуль;

19) социальнӧя сьӧкыд оласнога да пикӧ воӧм тыр арлыдтӧмъясӧс учёт вылӧ босьтан системаув;

20) челядя гражданалы пособиеяс индан да мынтан системаув;

21) “Реабилитируйтан техническӧй средствоясӧн да санаторно-курортнӧя бурдӧдчӧм вылӧ путёвкаясӧн могмӧдӧм” системаув;

22) удостоверениеяс сетӧмсӧ учёт вылӧ босьтан системаув;

23) гражданалы социальнӧй отсӧг сетан системаув;

24) “Индӧмъяс да мынтӧмъяс” системаув;

25) “Отчётъяс, статистика, аналитика” системаув;

26) финансӧвӧй учёт да финансӧвӧй отчётносьт нуӧдан системаув;

27) помшуӧмъяс примитӧмын отсӧг сетан системаув;

28) “Администрируйтӧм” системаув;

29) “Безопасносьт” системаув;

30) “Канму услугаяс электроннӧя” системаув;

31) “ОСАГО страхуйтан премияяс компенсируйтӧм” системаув;

32) “Мукӧд организациякӧд юӧрӧн йитчӧм” системаув;

33) “Тӧрасьӧм да тӧждысьӧм” системаув.
V. Системаӧ пырӧдчысьяс, Системаӧ пырӧдчысьяслӧн могъяс
12. Системаӧ пырӧдчысьясӧн лоӧны:

1) Системаса оператор;

2) Системаса техническӧй оператор;

3) Системаӧн вӧдитчысьяс:

3.1) Коми Республикаса канму учреждениеяс, кодъяс серти Коми Республикаса удж, уджӧн могмӧдан да социальнӧя доръян министерство збыльмӧдӧ учредитысьлысь могъяссӧ да уджмогъяссӧ;

3.2) юридическӧй кывкутысьяс налӧн котыртан-инӧда форма вылӧ видзӧдтӧг да (либӧ) асшӧр уджалысьяс, кодъяс Коми Республика мутасын збыльмӧдӧны социальнӧя могмӧдӧмсӧ;

3.3) Коми Республикаын меставывса асвеськӧдлан органъяс, муниципальнӧй учреждениеяс пыртӧмӧн, кодъяс серти меставывса асвеськӧдлан органъяс збыльмӧдӧны учредитысьлысь могъяс да уджмогъяс;

3.4) Коми Республикаса велӧдан, наука да том йӧз политика министерство;

3.5) Коми Республикаса йӧзлысь дзоньвидзалун видзан министерство;

13. Системаӧ пырӧдчысьяслысь инӧдъяссӧ да кывкутана могъяссӧ урчитӧны тайӧ Положениеӧн, Системаса операторлӧн инӧда актъясӧн, а сідзжӧ Системаӧ пырӧдчысьяс костын артмӧдчӧмъясӧн.

14. Системаӧ пырӧдчысьяс могмӧдӧны:

1) Системаӧн вӧдитчан юалӧмъяс серти инӧда актъясӧ кутчысьӧмсӧ;

2) Системаӧ пырысь юӧрлысь тырвыйӧлунсӧ, коланлунсӧ, збыльлунсӧ да сійӧс дорйӧмсӧ;

3) Системаӧн обработайтан юӧрлӧн торъя сикасъясӧн вӧдитчыны позянлунсӧ дзескӧдӧм серти Россия Федерацияса оланпастэчасӧн урчитӧм корӧмъясӧ, этша йӧзлы вӧдитчыны позяна юӧр да Системаӧн обработайтан аспасъяс дорйӧм йылысь корӧмъясӧ кутчысьӧмсӧ.
15. Системаӧн вӧдитчысьяс могмӧдӧны асланыс уджмогъяс серти удж котыртігӧн да олӧмӧ пӧртігӧн Системаӧн вӧдитчӧмсӧ.

16. Системаӧ пырӧдчысьяслысь могъяссӧ опишитӧмыс эм тайӧ Положение дорӧ содтӧдын.
VI. Системаӧ пырысь тӧдмӧгъясӧн вӧдитчыны позянлунлӧн пӧрадок, найӧс сетан пӧрадок, а сідзжӧ индӧм тӧдмӧгъяс дорйӧмсӧ могмӧдӧм
17. Системаын тӧдмӧгъясӧн вӧдитчыны позянлунсӧ збыльмӧдӧны Системаӧ пырӧдчысьяслысь могъяссӧ опишитӧм серти (тайӧ Положение дорӧ содтӧд) идентифицируйтан да авторизуйтан средствоясӧн вӧдитчӧмӧн.
18. Системалӧн юӧртан ресурсъяс, кытчӧ пырӧны аспасъяс, найӧс лӧсьӧдан тшупӧд да ног вылӧ видзӧдтӧг лоӧны канму юӧртан ресурсъясӧн. Индӧм ресурсъяссӧ чукӧртӧны, обработайтӧны, чӧжӧны, видзӧны да сетӧны гусялунӧ, зумыдлунӧ да вӧдитчыны позянлунӧ кутчысян условиеяс вылын.
19. Аспасъяс да Системаӧ пырысь мукӧд доръян юӧр обработайтан пӧрадоксӧ ладмӧдӧны Россия Федерацияса оланпастэчасӧн.

20. Вӧдитчысьяслы Системаӧн вӧдитчыны позянлун босьтӧм могысь техническӧй операторлы да вӧдитчысьлы Системаса операторкӧд да Коми Республикаса олӧмӧ пӧртысь власьт органкӧд сӧгласуйтӧм бӧрын, коді курируйтӧ Системаӧн вӧдитчысьясӧн лоысь учреждениеяслысь (организацияяслысь) уджсӧ, кырымалӧны Система дорӧ йитӧм йылысь артмӧдчӧм.

21. Системаса администраторлӧн инӧдъяса операторӧс петкӧдлысь урчитӧ вӧдитчысьлӧн уджалысьяслы Системаын лоысь ролевӧй модель серти вӧдитчан инӧдсӧ.

Системаса администраторлӧн инӧдъяса техническӧй операторӧс петкӧдлысь урчитӧ вӧдитчысьлӧн сотрудникъяслы Системаын вӧдитчан инӧдсӧ сэк, кор колӧ гижны мыччӧдъяс, медым сетны “Социальнӧя могмӧдан ӧтувъя канму юӧртан система” федеральнӧй канму юӧртан системаӧ.

22. Вӧдитчысьлысь уджалысьясӧс авторизуйтӧм вылӧ Системаын вӧдитчӧны “логин-пароль” параӧн либӧ идентифицируйтӧны индентификация да аутентификация нуӧдан ӧтувъя система пыр.

23. Россия Федерацияса оланпастэчаслӧн корӧмъяс серти ведомствояс костын электроннӧя йитчӧм серти Системаын лӧсьӧдӧм сервисъясӧн вӧдитчӧмӧн юӧрсӧ сетӧны да босьтӧны юӧр доръян криптографическӧй средствояс, юӧрсӧ санкционируйттӧг вӧдитчӧмысь да вирусъясысь доръян средствояс отсӧгӧн.

24. Системаын обработайтан аспасъяссӧ дорйӧны “Аспасъяс йылысь” Федеральнӧй оланпаслӧн корӧмъяс да аспасъяс серти видзчысянлунсӧ могмӧдан юкӧнын мукӧд инӧда акт серти.

25. Системаын обработайтан аспасъяс дорйӧм, а сідзжӧ техническӧй каналъясті юӧрсӧ воштӧмысь дорйӧны, аспасъяслысь найӧс обработайтігӧн, видзигӧн да связь каналъясті ыстігӧн ӧтторъялунсӧ (модифицируйтӧмсӧ, бырӧдӧмсӧ) да наӧн вӧдитчыны позянлунсӧ торкалӧм могысь программно-техническӧя тӧдчӧмысь дорйӧны котыртан мероприятиеяслысь комплекс олӧмӧ пӧртӧмӧн да санкционируйттӧг вӧдитчӧмысь юӧрсӧ доръян средствоясӧн вӧдитчӧмӧн, сы лыдын юӧрсӧ доръян криптографическӧй средствоясӧн.
